


















Iván Rodríguez Jiménez, secretario do Xurado Provincial de clasificación de montes 
veciñais en man común de Ourense

CERTIFICO:

Que na sesión do  6 de novembro de 2019 o Xurado adoptou, entre 
outros, o seguinte acordo: 

XIV.-  Por  último,  se  consulta  ao  Xurado  sobre  a  posibilidade  de  incluír  un  novo 
asunto  que non puido constar  na  orden do día,  e  que o Xurado decide valorar. 
Refírese  á   revisión  do  esbozo  do  monte  veciñal  en  man  común  denominado 
“Comunal da Gudiña”, da CMVMC da Gudiña. 

O día 31 de xullo de 2018 o Servizo de Montes emitiu informe favorable sobre a  
solicitude  realizada  pola  citada  comunidade  no  perímetro  estremeiro  con 
propiedades particulares, pero suxeito a que se aclaren certos extremos.

En  primeiro  lugar,  a  liña  perimetral  proposta  non  se  axusta  nalgúns  casos  á 
cartografía catastral, polo que de acordo coa Lei 13/2015, de 24 de xuño, de reforma 
da lei hipotecaria e da lei  do catastro inmobiliario, o solicitante deberá remitir  o 
correspondente informe de validación gráfica positivo da súa representación gráfica 
xeorreferenciada alternativa, emitido pola Dirección Xeral do Catastro.

En segundo lugar, na proposta inclúense partes das parcelas catastrais nº 223, 342, 
453,  5035  e  5087  do  polígono  501.  Estas  parcelas  proceden  da  concentración 
parcelaria na zona e os terreos incluídos non se axustan á cartografía catastral, polo 
que o solicitante deberá tamén remitir o informe de validación gráfica positivo da 
súa representación gráfica xeorreferenciada alternativa.

Tendo en conta o anterior, o Servizo de Montes solicitou un informe ao Servizo de 
Infraestruturas Agrarias sobre a propiedade destes terreos, dos cales á CMVMC se 
atribúe  a  propiedade,  e  sobre  a  concordancia  entre  a  cartografía  catastral,  a 
representación  gráfica  destas  parcelas  e  a  que  conste  como  resultante  da 
concentración parcelaria.  Ademais inclúense as parcelas catastrais  nº 9000, 9021, 
9025, 9041, 9042, 9047, 9053 e 9055 polo cal tamén o Servizo de Montes solicitou 
informe  ao  Servizo  de  Infraestruturas  Agrarias  sobre  a  propiedade  dos  citados 
terreos.

Polo demais, na proposta inclúense terreos ocupados por diversas infraestruturas 
viarias:  autovía  e  estradas  de  titularidade  estatal,  autonómica  e  local  que  se 
considera  que  actualmente  forman  parte  do  dominio  público  e  non  teñan  a 
consideración de monte veciñal. Na proposta de revisión de esbozo si veñen 

reflectidos  os  terreos  expropiados  por  ADIF  para  as  obras  de  construción  da 
plataforma da Liña de Alta Velocidade Madrid-Galicia.

Polo que de acordo co exposto, o Xurado acordou con data 1 de de agosto de 2018 
que se requirise ao solicitante a presentación  dos informes de validación gráfica 
positivo da súa representación gráfica xeorreferenciada alternativa citados antes de 
tomar unha decisión definitiva.

Presentada  a  documentación  requirida,  o  Servizo  de  Montes  emitiu  o  día  29  de 
outubro de 2019 novo informe no que propón a revisión de esbozo do MVMC “A 
Gudiña” no que afecta aos terreos clasificados polo Xurado Provincial en data 25 de 
xuño de 1976. A proposta de revisión de esbozo é coincidente coa achegada polos 
solicitantes, se ben no caso dos terreos que corresponden a infraestruturas viarias 
non existe información no Servizo de Montes sobre se a titularidade dos mesmos é 
da comunidade interesada ou se son de titularidade pública.

O Xurado Provincial, de acordo co citado informe, aceptou a proposta de revisión de 
esbozo plantexada.

